RESUMO DA XUNTANZA DA PERMANENTE DA XUNTA DE PERSOAL DOCENTE DE
PONTEVEDRA CO XEFE TERRITORIAL DA CONSELLERIA CELEBRADA O MERCORES DIA 25
DE FEBREIRO DE 2015.

A reunion celébrase no edificio administrativo de Campolongo e comeza as 9:30 horas, por peticién
expresa do XT, que ten un compromiso ineludibel na sta axenda as 11:30 horas. Asisten o XT, Xefe
de Inspeccion, Secretario e representantes de CIG, CCOO, STEG, FETE-UXT, ANPE e CSIF.

A Orde do Dia foi a seguinte:

1. Lectura e aprobacion, se procede, das actas anteriores de 17 de decembro e 4 de
febreiro.

Déixanse pendentes para unha vindeira xuntanza.

2. Temas pendentes de xuntanzas anteriores.

2.1. Vacante no Equipo de Orientacion Especifica: cubriuse?

STEG reitera a pregunta e a resposta do XT é que foron pedidas xa para cubrir tres prazas no EOE.
STEG e CIG salientan que levamos mais de medio curso sen que se cubrise a vacante
demandada.

2.2, CEIP A Escardia: problematica AL e PT.

En anteriores xuntanzas comentouse xa por parte de STEG e de CIG este problema. O XT
responde hoxe que o EOE xa visitou o centro e que o inspector correspondente lle sinalou
reiteradamente que estan as necesidades ben cubertas. Polo tanto non vai atender a demanda
que se lle formulou dun PT e dun AL mais para ese centro.

2.3. Estado obras talleres carpinteria CIFP A Xunqueira.

O XT sinala que en 15 ou 20 dias vai saber se hai disponibilidade orzamentaria para estas obras,
para as que xa ten o proxecto técnico feito e que se farian de cara ao curso que vén. Unha vez
que saiba, contactara coa Direccion e cos Departamentos afectados para informar. En todo caso,
estase traballando xa na conversidon dun espazo que se dedicaba antes a musica en taller de
carpintaria, co que algo se aliviara a situacion que padece o centro.

2.4. Situacion AL do CEP Caldelas de Tui

O XT indica que desde a inspeccién se lle insiste en que as necesidades do centro estan
debidamente cubertas e que non se lle vai enviar un AL un dia mais 4 semana como solicitaron.

2.5. Adscricion centros de primaria aos institutos da zona de Coia-Vigo.

O XT sinala que non comparte as obxeccidéns presentadas ao plan de zonificacién polo IES



Alexandre Bdéveda, polo que seguira adiante tal e como estd. Sinala tamén que o informe
preceptivo do Consello Escolar Municipal de Vigo foi desfavorabel, pero non por respaldar as
obxecciéns do IES citado, senén porque botaba en falla informacion sobre repercusién en
transporte, comedores escolares e outros servizos. Nega que se vaia eliminar o bacgharelato de
musica que se imparte no A. Béveda. A sua intencién é ir a un aumento de lifa no colexio
Castelao, sempre que se poida facer unha ampliacién nos terreos colindantes (o concello de
Vigo esta estudando esa posibilidade). Tamén se baralla a posibilidade de converter o Ceslo E.
Ferreiro en CEIP, porque hai espazo dispofiibel e sé estaria en funcién doi aumento da matricula.

STEG pede da XT compromiso para dotar de medidas de apoio e reforzo de plantel suficiente
para o IES A.Béveda, a fin de que poida afrontar o esforzo que se lle vai esixir no curso que vén
con esa nova zonificacion.

2.6. Datos de FPBasica

CCOO solicita de novo que a XT reclame de Santiago un estudo detallado dos datos da
implantacion da nova FPBasica semellante ao que esta colgado na web da Conselleria en 2010.
O XT comprométese, tamén de novo, a solicitalo.

2.7. Relacion de nova distribucion de inspectores

CCOO lembra ao XT que quedou de enviar as OOSS unha listaxe coa nova asignacion territorial
dos inspectores da provincia de Pontevedra e que ainda non a recibimos. O XT comprométese a
enviala de inmediato.

2.8. Prevision publicacion curriculo secundaria LOMCE

Preguntaselle desde FETE por este asunto e o XT reponde que entre finais de marzo comezos de
abril poderia sair.

3. Programacions devoltas por Inspeccion

CIG pregunta polos casos de devolucions de programaciéns por parte de Inspeccién aos centros
que se estan rexistrando. O XT contesta que s6 son casos moi graves. STEG pide que se concrete
en que consiste esa gravidade e o XT sinala que son tres casos: programacions que carecen de
criterios de avaliacién expresos, programaciéns que son copia calcada das que ofrecen algunhas
editoriais e programaciéns que carecen de temporalizacion.

4, Falta dotaciéon economica na implantacion das FPBasica

CSIF pregunta se esta chegando o difieiro para a nova FPBasica aos centros. O XT pensa que si,
ainda que esas partidas xestiénaas directamente a Conselleria desde Compostela. En todo caso,
se alguén conece algun centro que non as estea recibindo pide que se diga.

5. Contratos-Programa

STEG formula tres preguntas sobre este asunto: cantos centros que solicitaran acollerse a



convocatoria na provincia finalmente renunciaron? Con que criterios outorga ou denega a
consellaria profesorado externo solicitado para implementar eses programas? E, por ultimo,
existe garantia de transporte publico patra o alumnado que participe nos programas?

O XT responde que todos os centros que fixeron peticion idéntica ao do curso pasado, tanto en
primaria como en secundaria, tefien concedido o contrato-programa. Todos os novos
solicitantes que cubren con profesorado voluntario as horas, tamén. Os que se solicitaron con
indicacion da necesidade de contratar agora profesorado externo a maiores, non se concederon,
agas que fose 1 externo como maximo.

STEG considera que os contratos-programa, en vez de camifar cara 4 universalizacién da sua
oferta ou, alternativamente, cara a sla desaparicion como tales porque os planteis de PT, AL, etc.
dos centros tenan horas suficientes para abordar acaidamente esas necesidades detectadas,
estan a ser vitimas da politica de recortes austericidas que practica o Goberno e a Consellaria. En
vez de reforzar os cadros de persoal como é debido para atender as necesidades, bétase man da
“voluntariedade” do profesorado xa existente. En vez de convocar mais prazas nas oposicions ou
tirar das listas do desemprego, ben avultadas na nosa profesion, para contratar “externos”
Optase por pagar “horas extras voluntarias” aos que xa temos traballo... Asi, se o profesorado se
nega a pedir ou participar nos contratos-programa, pode ser presentado diante das familias

como “insensibel”, “insolidario”, “egoista”, etc., cando é a administracion a que se nega a dotar
dos medios humanos necesarios, co pretexto da crise e da austeridade, os planteis dos centros.

6. Deficiencias na conexion informatica en varios centros.

STEG denuncia os problemas de conexién informatica que padecen centros da provincia como o
IES llla de Arousa e o IES de Cotobade, que afectan ao Abalar, ao funcionamento da secretaria,
etc. O XT recofece que existen eses problemas mais achacaos 4 comparia de telefonia e as
clausulas do contrato.

7. Horario profesorado e transporte colexio de Nantes (Sanxenxo)

STEG transmite queixas do profesorado de varios colexios do concello de Sanxenxo, como o
Plurilinglie de Nantes, a respecto do “tempo engadido” que os profesores se ven obrigados a
facer nos seus centros por mor de garantir as gardas de transporte, tanto na entrada como na
saida do alumnado. O XT promete estudar esta problemética.

8. Coidadora CEIP Principe Felipe

O problema pola reducion horaria dunha coidasdora xa non existe pois a alumna afectada
decidiu pasar ao réxime de libres.

9. Comité de Seguridade e Saude Laboral

Reclamaselle ao XT que convoque o Comité. Resposta que asi o fard, cara a finais de abril ou
comezos de maio. STEG Iémbralle que hai un novo decreto ao respecto, o 1084/2014, de 19 de
decembro e que, ainda que sé fose por actualizar o Comité en base a esta nova norma xa deberia
ser de obrigada convocatoria a reunién que se solicita.



10. Informacion sobre escolla de dias de libre disposicion.

A raiz dun caso dun centro ao que se lle denegou o dia de libre disposicion que solicitara,
pideselle ao XT aclaracién sobre norma aplicabel. Resposta que efectivamente denegduselle a
peticién a un Unico centro, de Salvaterra de Mifo, porque o dia que solicitaba era o venres 13 de
febreiro e cadraba xusto o véspera do periodo non lectivo de Entroido. A normativa sinala que
os centros poden elixir o dia que desexen, mais semella [6xico pensar que ese dia non debe ir
pegado a pontes nin vacaciéns, por unha pura cuestiéon “estética” e de dignificacion do labor da
profesion docente, tantas veces acusada polo tema das vacacions “excesivas”...

11. Adscricion da EEl Hernan Cortés de Vigo
Inférmase por parte da XT que o centro estd adscrito xa ao colexio Lope de Vega.
12. Informacion sobre n° de expedientes disciplinarios abertos.

12. Ainda que legalmente sé ten que informar da apertura de expedientes por faltas
moi graves,o XT ofrece estas cifras: Ano 2014, 11 expedientes e sé 1 por causa moi grave. Ano
2015, de momento, so6 2 expedientes abertos.

13. Rolda de intervencions

CIG pregunta pola posibilidade de que a conselleria elabore e reparta aos centros un fluxograna
ou un protocolo claro para ALs e Pts atenderen a acollida de novo alumnado que presente
n.e.a.e. O XT resposta que iso xa esta recollido na Lei de Atencion & Diversidade.

CIG solicita flexibilidade a Inspeccién a hora de esixirlles aos centros da provincia a adaptacion
de toda a serie de documentos e plans de centro que se ven alterados pola entrada en vigor da
LOMCE. Coida que debe haber un proceso paulatino. O XT contesta que en breve terd unha
reunion coa xunta de direcccions de centros da provincia e que ese é un dos temas que pensa
abordar con ela.

FETE pregunta polo prazo de admisién de alumnado, suxerindo que se amplia porque un dos
dias habiles en teoria para tramitar solicitudes coincide co festivo do 20 de marzo. O XT
responde que xa o propio prazo estabelecido contemplaba esa continxencia.

E non habendo mais asuntos que tratar, levantouse a sesién sendo as 11.15 horas.



